
NOFOAGA TUTOTONU TAU SU’ESU’EGA A KALEFONIA 
O Loo Tautua i A’oga a Kalefonia, Tamaiti A’oga ma ō Latou 

Aiga 
 

Pe afai e te manaomia le auaunaga faapitoa tau iloiloga, e Mafai Ona 
Fesoasoani le Nofoaga Tutotonu Tau Su’esu’ega a Kalefonia 
 
E tulaga ese Kalefonia ona o loo iai Nofoaga Tutotonu Tau Su’esu’ega ua avea 
ma auaunaga autū o le Matagaluega o A’oga a Kalefonia e saunia atu le tautua 
faapitoa ma le fesoasoani i tamaiti a’oga o loo i a’oga faapitoa, faapea ai ma 
latou aiga ma matātā tau a’oa’oga oi lea lava vaipanoa. O le ‘Aufaigaluega oi le 
Nofoaga Tutotonu Tau Su’esu’ega ua tuutoina i le saunia o le fesoasoani aogā e 
mafai ai ona iai ni suiga lelei mo tamaiti a’oga, latou aiga ma faia’oga.  
 
Na faavaeina lenei fuafuaga i le 50 tausaga ua tuanai, ma ua saunia e le 
Nofoaga Tutotonu Tau Su’esu’ega se iloiloga lelei o le faitau selau o tamaiti 
a’oga i tausaga taitasi, faapena foi ma le fafauina ma le poto o ni avanoa mo aiga 
ma faia’oga i le Setete atoa. 
 
O Nofoaga Tutotonu Tau Su’esu’ega e tolu i Kalefonoia o loo faamautū i 
Fremont, Fresno, ma Los Angeles. E mafai ona fesoasoani i matatā tau a’oa’oga 
oi le vaipanoa (o nisi taimi e faaioga o le LEAs i le Faa-Igilisi) i a latou tamaiti e 
2.9 tausaga seia oo i le 22 tausaga o loo i a’oga faapitoa e matuā faigata ona 
galulue ma i latou. O lenei auaunaga e faia fua mo le LEA ma le aiga.  
 
E ono mafai ona faaauala atu i le a’oga itumalo pe afai 
 

• E lē o faia e se tamaitiiti a’oga se aga’iaga’i i luma, e tusa lava pe ua uma 
ona faaaogā alagā manuia uma. 

 

• E lavelave tele le tulaga tau amioga poo le talaaga tau a’oa’oina e 
faaopoopo atu i manaoga e tusa ai ma le su’esu’ega ia ua lē mafai ona 
faatinoina i le vaipanoa o iai o ia.  

 
 

SAUNIA O SE SU’ESU’EGA LOLOTO MA LE MAOPOOPO  
 
Fuafuaga Maoa’e o le Toe Faasa’oina 
 
O su’esu’ega taitasi ua fuafuaina ma le faaeteete ma ua: 
 

• Maoa’e ona fuafua mo tagata taitoatasi 
 

• Faatonutonuina e ala i ni fesili aogā mai le su’esu’ega; ma ua 

• Fuafuaina ina ia lagolagoina le itumalo oi le vaipanoa e ala i le saunia o 
tauiviga aogā, fai ma puluvaga, ma vala tau polokalame. 
 

• Faafoeina e ni tagata faigaluega ua a’oa’oina lelei 
 
 
Su’esu’eina i ni Faatulagana Eseese 
E ono su’esu’eina le tamaititi a’oga i le a’oga, i le Nofoaga Tutotonu, poo se 
tuufaatasiga o ia siomaga uma e lua.  
 
Avea Mātua ma Paaga 
 
E matuā tāua le galulue faatasi ma mātua, ma o le vaega tutotonu lea o faiga tau 
su’esu’ega. E faafoeina e mātua se vaega ola i le latou sao i le taliina o fesili 
iloilo, auai i vaega o le su’esu’ega, ma le tele o talanoaga e faia ma le 
‘aufaigaluega a le Nofoaga Tutotonu Tau Su’esu’ega. 
 
Fetufaa’iina o I’uga o le Su’esu’ega 
 
Pe a ma’ea le su’esu’ega, e faia ai se faatasiga a le ‘aufaigaluega a le Nofoaga 
Tutotonu Tau Su’esu’ega ma aiga ma faia’oga o le a’oga ina ia fetufaa’i i’uga o 
su’esu’ega, e aofia ai faiga aogā tau a’oa’oga ma gaoioiga o faiga faapuluvaga. 
E faaopoopo atu iai, e maua foi e mātua se lipoti ua saunia lelei. 
 

TUUFAATASIA I’UGA O SU’ESU’EGA MA FAATONUGA 
 
Fetufaaiga ma le Fesoasoani Tau Faatonuga 
 
E ofo atu e le Nofoaga Tutotonu Tau Su’esu’ega vala eseese tau fetufaaiga ma 
fesoasoani tomai i a’oga ma faia’oga ina ia fesoasoani ai i tamaiti a’oga na 
fesoasoani muamua iai le Nofoaga Tutotonu Tau Su’esu’ega. 
 

AUAUNAGA FAAOPOOPO 
 

Gaoioiga Faatino e A’oa’oina ai, Faatasiga e Faia ai ni Taulimaga 
 
Ua ofoina atu e Nofoaga Tutotonu Tau Su’esu’ega taitasi ia polokalama tomai ua 
saunia lelei ma polokalama e a’oa’oina ai mātua ma faia’oga o le itumalo. O nei 
gaoioiga faatino ma faatasiga e faia ai taulimaga ua ulua’i fuafuaina mo nei 
faatasiga faapena ma le auaunaga; o taulimaga e faia i setete tetele poo ni 
faatasiga faaleatunuu ma faatasi ai ma ni fonotaga tetele faaleitumalo poo le 
setete aoao. 

MO NISI FAAMATALAGA ATILI 
 
E saunia e Nofoaga Tutotonu Tau Su’esu’ega taitasi faamatalaga auiliili e 
faamatala ai ana auaunaga. Mo nisi faamatalaga atili poo le talanoaina foi o se 
faasinomaga faapitoa, faamolemole faafesootai le Nofoaga Tutotonu Tau 
Su’esu’ega o loo tautua i lou vaipanoa. O faamatalaga e mafai ona faafesootai 
atu ai ua saunia i le itulau o sosoo ai. 
 
Diagnostic Center, Northern California  
39100 Gallaudet Drive 
Fremont, CA 94538 
510-794-2500 
www.dcn-cde.ca.gov 
E galue le Nofoaga Tutotonu a Kalefonia i Mātū mo aiga ma a’oga mo itumalo 
nei: Del Norte, Siskiyou, Modoc, Humboldt, Trinity, Shasta, Lassen, Mendocino, 
Tehama, Plumas, Glenn, Butte, Sierra, Lake, Colusa, Sutter, Yuba, Placer, 
Nevada, Sonoma, Napa, Sacramento, El Dorado, Solano, Amador, Alpine, 
Marin, Contra Costa, San Francisco, Alameda, San Mateo, Santa Clara, Santa 
Cruz, Monterey, ma San Benito.   
 
Diagnostic Center, Central California 
1818 West Ashlan Avenue 
Fresno, CA 93705 
559-243-4047 
www.dcc-cde.ca.gov 
E galue le Nofoaga Tutotonu a Kalefonia Tutotonu i a’oga ma aiga i itumalo nei: 
San Luis Obispo, itu i matū o Kern, Tulare, Kings, Fresno, Madera, Mariposa, 
Merced, Stanislaus, San Joaquin, Tuolumne, Calaveras, Amador. 
 
Diagnostic Center, Southern California 
4339 State University Drive 
Los Angeles, CA 90032 
213-222-8090 
www.dcs-cde.ca.gov 
E galue le Nofoaga Tutotonu a Kalefonia i Saute i a’oga ma aiga i itumalo nei: 
Mono, Inyo, itu i saute o Kern, Santa Barbara, Ventura, Los Angeles, San 
Bernardino, Orange, Riverside, San Diego, Imperial. 

[NOTE TO LOCAL EDUCATIONAL AGENCIES (LEAS): As a form of 
assistance to LEAs, the California Department of Education (CDE) offers 
this translation free of charge. Because there can be variations in 
translation, the CDE recommends that LEAs confer with local translators to 
determine any need for additions or modifications, including the addition of 
local contact information or local data, or modifications in language to suit 
the needs of specific language groups in the local community. If you have 
comments or questions regarding the translation, please e-mail the 
Clearinghouse for Multilingual Documents (CMD) at cmd@cde.ca.gov.] 


